 «Қош келдің, Жаңа Жылым!»
Ертеңгілік
Тәрбиешілер: Жармуханбетова А.М.

Мамбеталина Э.М.

Музыка жетекшісі: Доғай Е.

Хореограф: Алпысова А.Ж.
№11 «Мөлдір бұлақ» ересектер тобы

Мақсаты: Қыстың ерекшеліктері туралы алған білімдерін толықтыру. Қыстың қызығы, оның алуан түрлілігі туралы айтып, әңді дауыс ырғағын келтіре отырып айту. Көркем сөйлеу тілін дамыту, қол қимылдарын арттыру, ұйымшылдыққа тәрбиелеу. 
Керекті құрал-жабдықтар: Әдемі безендірілген зал,Күлше қыздың жапқышы, моншақ, бөкебай, т.б.
Рөлді атқарушылар:

Аяз ата: Нуралина А.Т.

Ақшақар: Жангарашева А.М..

Патша: Сағындыкова С.С.
Өгей шеше: Жармуханбетова А.М.

Күлше қыз- Айжар, Ханзада-Алижан, Өгей шешенің қыздары-Мадина мен Аружан
Жоспары: 

1.Балалардың кіруі.

2.Ән: «Кел, жаңа жыл » (әні: Ғ.Дауылбаева,сөзі: Е.Абдулла)
3. Күлше қыз кіреді
4.Өгей шеше мен қыздары кіреді

5.Ақшақар кіреді

6. «Ұлпалар» биі

7.Ән: «Ақшақар» (Айгүл Досмағамбетова)
8.Патша кіреді
9.  Балалардың тақпақтары. 
10. «Көңілді би»
11. Аяз ата кіреді

12.Балалардың тақпақтары
13.Ән: «Аяз ата» (әні: Ғ.Дауылбаева,сөзі: Е.Абдулла)
14.Ойын: «Кім жылдам»
15. Балалардың тақпақтары

16. Ән: «Джингл бэнс»

17.Хоровод: «Кішкентай шыршамыз»
18.Би: «Санта клаус»

Барысы:

1жүргүзуші : Құрметті ата-аналар, балалар, қонақтар. Сіздерді  Жаңа жыл мерекесімен  шын жүректен құттықтаймыз. Жаңа жыл әрбір шаныраққа  құт береке, ырыс алып келсін! Жаңа жылда үйлеріңіз нұрға, құшақтарыңыз гүлге толсын! Әрқашан той болсын дей отырып,  біздің «Қош келдің, жаңа жылым!» атты ертеңгілігімізді  бастаймыз.
2 жүргүзуші: Қуанайық, тойлайық,

                          Қызығына тоймайық.

                          Жаңа жылда  бәріміз,

                          Жақсы ән айтайық.

  (Музыка әуенімен  әдемі безендірілген залға балалар билеп шығады)
Ән: «Кел, жаңа жыл»
1 жүргүзуші:  Бұл ертегі емес, бастауы, Ертегі алда  болады.

2 жүргүзуші:   Ертегі есік қағады, «Қош келдіңіз!» деп оған айтайық .

(Әдемі көйлектің үстіне жамаулар бар накидка киген  күлше қыз шығады.)
Күлше қыз: Мені күлше қыз деп бәрі мазақтайды. Өйткені ас үйден  күні бойы      шықпаймын . Ас дайындаймын, пеш тазалаймын, осы үйдегі бүкіл    жұмысты өзім  істеймін.
(Өгей шешесі  қыздарымен  шығады.)
Өгей шеше: Менің балапандарыма киетін сәнді   көйлек, тағатын  әшекей  бұйымдар үшін , күні бойы  дамыл таппай жүремін.
Көкетай: Мен не деген сұлумын,

                   Қандай бет, қандай көзім, Шаш үлгісі де керемет.

Еркетай: Жоқ, мен бәрінен де сұлумын.

                Бәрінен де әдемімін және нәзікпін.

                Жер бетін аралап шықсан да , менен асқан сұлу қыз жоқ!

Көкетай: Олай емес!

Еркетай: Неге олай емес? Әпкем, мен сенен артық  сұлумын.  (Екеуі  ұрыссады).

Өгей шеше: Балапандарым ұрысспаңдар. Біз карнавалға  барамыз. Бізге патша   өзі   шақыру билетін  жіберді. Сондықтан да дайындалайық, сәнді  көйлектерімізді  киейік.

Көкетай: Күлше қыз, қайдасын сен?

                   Менің киімдерімді әкел.

Еркетай: Қайда менің моншағым, 

                Желпуіш, бүкебайым.

(Күлше қыз жүгіріп шығып, іздейді. Қыздарға кимдерін тауып береді.)

Өгей шеше: Не қылған жалқау өзі!

                     Шкафтың ішін жуа сал.

                     Бүршақты тазала да ,

                     Бақшадағы гүлді суарып шық.

                     Раушандарды да отырғыз.

(Өгей шешесі мен  қыздары кетеді).

(Күлше қыз уайымдап қалады.)

Күлше қыз: Далада аяз, қыс мезгілі, раушан  гүлдерді қалай отырғызамын.  

                     Карнавалға барғым келеді, бірақ мені ешкім шақырған жоқ. 

                     Көйлегім де сәнді емес. Қалай тойға барамын? 

1жүргізуші: Күлше қыздың көйлегі  күлден қап-қара.

                         Қызға көмек қажет.

2жүргізуші: Ақшақарды осында шақырайық,  күлше қызға көмектессін.

(Бәрі ақшақарды шақырады.)
Ақшақар: Амансыздар ма, балалар, ата-аналар! Өздеріңді сағынып келдім! 
                 Жаңа жыл  келді міне төрімізге,

                 Әкелсін құт-береке елімізге.

                 Жақсылық пен қуаныш жылы болып,
                 Қиындық жоламасын бәрімізге.

                 Келе жатқан  жаңа жылымыз  құтты болсын!
Күлше қыз: Менің көйлегім тойға мүлдем жарамайды. 

Ақшақар: Сиқырлы таяқшамен  күлше қызды сәндендірем

Би: « Ұлпалар ».

  (Күлше қыз әдемі көйлекпен ортаға шығады).

Күлше қыз: Бұл кім өзі? Менмін бе? Сенбеймін .

Ақшақар: Қызықты, сиқырлы карнавалға, баратын уақыт келді.

(Ақшақар мен  күлше қыз кетеді. Балалар  жартылай шеңбер  құрып тұрады).

Ән: «Ақшақар»

1жүргізуші: Зәулім сарайдың төрінде қонақтар  ән айтып, билеп жүрді.  

 Патша  өзі қонақтардан  шақыру билеттерін  тексеріп қарсы  алып жатты. (Патша шығады).

Патша: Армысың, аманбысың халкім менің!

              Жаңа жылым, о менің  жаңа жырым.

              Ақтарайық  бименен  көңіл сырын,

              Салтанатты кешімнің қонақтары!

Балалардың тақпақтары.(Мансұр,Аспандияр, Арыстан,Еламан,Нұрәлі)
Мансұр: Жаңа жылдың таңы неткен арайлы,

               Ақ мамыққа бөлеп алды маңайды.

               Жаңа жылмен құттықтаймын деген үн,

               Қанаттана  кең алқапқа тарайды.

Арыстан: Мұздан моншақ тағынып,

                  Күміс қырау жамылып.

                  Ортада тұр Ақшақар,

                  Көптен күткен сағынып.
Аспандияр:Жаңа жылым жол болсын,

                 Басқан қадам оң болсын.

                 Төрлет, төрлет жаңа жыл,

                 Бізге құтты жыл  болсын!
Еламан:    Шырша жаны көңілді,

                  Билеп барлық бала жүр.

                  Дала нұр, қала нұр,

                  Құтты болсын жаңа жыл! 

Нұрәлі:    Жаңа жылға арналады  жаңа жыр,

                    Жаңа жылда шақырады бар өмір.

                    Бақыт болып жаңа жылым келді ғой,

                    Құтты болсын! Құтты болсын жаңа жыл!
Патша: Қандай ғажап, неткен сұлусыз! Сіз бізге қайдан келдіңіз ? Кім 

             екеніңізді  білгім келеді. Мүмкін  сіз ханшайымсіз?

Күлше қыз: Тойға  баруды армандадым,

                     Осында ойламаған жерден тап болдым.
Патша: Танысатын сәт келді. Ханзада қайда екен ?

              Асықсын ол, тез келсін!

(Ханзада шығады).

Ханзада: О, неткен керемет жансыз!

                Әлемде сізге тең ешкім жоқ!

                Рұқсат етсеңіз сізді биге шақырғым  келіп тұр.

                Әніміздің дауысы шықсын ,

                Бәрі  шығып билесін.

«Көңілді биі» (Алижан-Айжар, Жәңгір-Аружан, Нұрәлі-Мадина, Аспандияр- Малика,  Ағзам -Лаура, Ельдар -Ясмин )
Күлше қыз: Той аяқталды,сағат  12-ге жетті.

                      Уақыт тез зулап өтті, шамдар сөнді.

(Күлше қыз жүгірп кетеді,туфлиінің бір сыңары түсіп қалады)
Ханзада: Қонағым қашып кетті, Қай жердем табам сені?

Жүргізуші: Балалар, ханзадаға Аяз ата ғана көмектесе алады. Олай болса аяз атаны шақырайық.
 Балалар бірге: Аяз ата!

(Музыка әуенімен Аяз ата  кіреді)

Аяз ата: Немерем, қайдасың сен?

Ақшақар: Аяз ата,  мен осындамын .

Аяз ата:  Армысыңдар, балалар!

                Бармысыңдар , балалар!

                Құтты болсын мереке!

                Құтты болсын Жаңа жыл!

                Жаңа жылды тойлаңдар!

Ақшақар: Аяз ата қарашы, шыршаның шамдары жанып тұрған жоқ.

Аяз ата: Балалар, шыршаның шамдарын жағу үшін, сиқырлы сөздерді айту керек.

Балалар  бірге: 1,2,3 шыршаның шамдары жаныңдар!   (2 рет)
Аяз ата: Кімнің әсем  әні бар?Кімнің әсем биі бар?

               Өнеріңді көрсетіп, Атадан сыйлық алыңдар.

Балалардың тақпақтары(Нұрболат,Ерасыл,Ерсайын,Ельдар,Әбілмансұр,Абдулахад)
Нұрболат: Таяғы бар қолында,

                   Қар борайды соңында.

                   Қандай сыйлық бар екен,

                   Арқалаған қабында.

                  Сақалының ұзын-ай!

                  Саудыраған мұзын-ай!

                  Жарқыраған  оттары

                  Жаңа жылдың  қызығы-ай!
Ерасыл: Что такое Новый год?

                Это дружный хоровод.

                Это елка и подарки

                Это песни,это пляски.

                И веселый дед мороз,

                Веселит детей до слез.
Ерсайын: Тауда туып, тауда өскен

               Шырша келді ортаға,

               Қандай жақсы шыршамыз,
               Ән шырқайық баршамыз.

Ельдар: Э хэппи нью ие

                 Зе дей из соу клие.

                 Зе сноу из соу уайт,

                 Зе скай из соу брайт 

Әбілмансұр: Елочка-красавица,
                     Малышам так нравится.

                     Огоньки на ней горят

                     Бусы, шарики весят.
Абдулахад:Қандай қызық қызық қыс деген.

                  Бәрін шебер істеген

                  Бақша, бауды, тауды да

                  Бояған ақ  түспенен.

                  Аппақ тонға оранып

                  Базарлықты мол алып,

                  Келді қысқы сапардан

                  Аяз ата оралып.

Ән: «Аяз ата»
Аяз ата : Ой, бәрікелді  балалар, көп рахмет сендерге  ән де тақпақтарын қандай  тамаша.

Аяз ата: Біздің ханзадамыз көңілсіз. Ол неге мұңайым отыр?

Патша: Күлше қыздың әдемі аяқ киімін алып шығады.

              Мен баламды аяймын.

             Тамақты ішпей, жемей

             Уайымдайды  күнде ол.

             Күлше қыз жылдам кетті,

             Әдемі аяқ киімін  тастап кетті.

Аяз ата: (Күлше қыздың аяқ киімін ұстап, қарап айтады.)
               Бізде қандай әдемі аяқ киіміміз бар ? 

               Достарым тез келіңдер,

               Бірге  енді ойнайық 

Ойын: «Қар күреу».  

Шарты:  Екі баладан шығып, қарды күреп, шырша жанына үйіп қояды.

Ханзада: Аяз ата әдемі аяқ киімнің иесін тауып алуға көмектесіңіз.

Аяз ата: Мен  саған ақыл айтайын. Жылдам бұйрықты шығар.  Ең сұлу, ең  әдемі  қыздарды  шақырып алып, олардың арасынан жұмбақ қызды  тауып аламыз.

Ханзада: Бұйрығымды орындаңдар!  Сұлу және ақылды қыздарды шақыртыңдар.

Өгей шеше  қыздарымен шығады)

Өгей шеше: Аяз ата сыйлықтарын қайда?
                      Фунт пен долларлар, франктер.

                      Мерседесті армандаймын,

                      Естіп тұрсың ба кәрі шал.

Көкетай:     Қабың қандай үп-үлкен,

                      Ішінде не бар екен?

Еркетай:      Пепси-қола, кокка-кола,

                      Сникерс, кит-кат, чупа-чупс

                      Маған қаптан алып  бер.

Аяз ата: тырыспай, еңбектенбей, тілектерің қалай орындалады?

Өгей шеше: Есің дұрыс па кәрі шал, қалай біз еңбектенеміз? 

Көкетай: Сыйлықты алғым келеді.

Еркетай: Сыйлықтарды мен де жақсы көремін.

Аяз ата: Ендеше сендерге тапсырма берейін, тақпақтар мен әнді естігім келіп тұр).

Ясмин:  Гуд дей,гуд дей

              Гуд дей ту ю.

              Гуд дей фаза фрост,

              Иу а глад ту си ю.

Ағзам:  Бэлс а ринин,

              Пипл синин.

              Нью иес хиэ,

              Нью иес хиэ.

  Хэппи,хэппи нью ие,

  Хэппи,хэппи нью ие.

Лаура:  Сноу,сноу сноумэн гроу
              Он зе сан, сноумэн ран.

Малика: Как же нравится всем детям,

               Праздник лучше всех на свете.

               Что приходит в каждый дом,

               И тепло оставит в нем.

              Это праздник-Новый год,

              Радость людям всем несет.
Ән: «Джингл бэнз»                                                      

Өгей шеше: Сөзіңде тұрмайсың ба? Менің балапандарыма  сыйлықтарды бермейсің бе?


Аяз ата: Сыйлықтар алда болады. Тойда жоқ болып кеткен жұмбақ  қызды тауып алайық.

Патша: Мына туфли кімнің аяғына келсе, ханзадамды сол қызға үйлендіремін. 
( барлық қыздарға кигізіп көреді, бірақ ешкімнің аяғына келмейді.)

Аяз ата: Сен неге кимейсің, кел сен де киіп көр,-деп Күлше қызға кигіді. Аяғына дәл келеді, екінші аяғында сыңары болады. 
Ханзада: Бұл ғажайып қонақты ,
                Көп күткенмін, сондықтан

                Тойды біз жалғастырайық,

                 Жаңа жылды қарсы алайық!

Патша: Той тойлау үшін  бұйрамын,

              Бүкіл адамдарды шақырамын.

Ән: «Кішкентай шыршамыз».

Аяз ата:  Осындай жақсы күйде жаңа жылдық тойымызды аяқтайық.
Өгей  шеше: Сұрағым бар саған қоятын,сыйлықтарың қай жерде?

Аяз ата:  Сыйлықтар туралы  ұмытып кетіппін . Қайда қойдым екен?

Өгей шеше: Сыйлықтарадан құр қалатынымызды  білгенмін.
Аяз ата: Жүзімізге күлкі ойнап, естіледі әніміз.

               Жаңа жылды қарсы алып, би билейік бәріміз.
Би:«Санта клаус»(Арыстан,Еламан,Абдулахад, Ельдар,Ерсайын,Мансұр,Ерасыл,Нұрболат)

( Ортаға  Күлше қызбен  Патша шығады).
Аяз ата: Сыйлықтарды балаларға таратып береді.

1жүргізуші: Әрбір ертегіде  мейірімділік басым болсын.

                      Әр адамның жүзінен күлкі кетпесін.

                      Жаңа жыл құтты болсын, отбасыларыңызға  тек бақыт пен қуаныш әкелсін!  

2жүргізуші : Жаңа жыл құтты болсын! 

                       Жаңа жылда жаңа табыстарға жете берейік.  

